
STRAVIČAN ZLOČIN

Opasni Elvis, koji je brata ubio iz
automatske puške, imao pomagača
Iz policije navode da su tokom pretresa pronađeni predmeti koji su
traženi naredbom

Selimović: Ubijen iz puške. Screenshot

Piše: Amila Ovčina

prije 10 sati 45 minuta

PRIKAŽI KOMENTARE (8)

Vezane vijesti

TRAGEDIJA

Prijatelji ubijenog Eldina Selimovića
zapalili svijeće ispred njegove kuće

EMOTIVNO

Na društvenim mrežama se opraštaju od
ubijenog Eldina Selimovića: Uvijek je bio
tu da zaštiti svoje mahalaše

Marketing Popularno

MRBIT SLAVI ROĐENDAN

MrBit – Osjeti trenutak! Osvoji
spektakl!

NOVI IPHONE

Rezervišite novi iPhone 18 u m:tel-u

BREZA 7 H 32 MIN

Radončić: Ko brani da se oporezuju
kladionice, svi vlasnici su Hrvati, a svi
igrači i gubitnici na kladionicama su
Bošnjaci

"AVAZ" SAZNAJE 1 H 42 MIN

Uhapšen Amir Pašić Faćo: Za psihičko
nasilje ga prijavila Benjamina Karić

OVO JOJ NIJE DAO 11 H 6 MIN

Dragana Mirković i Toni Bijelić podijelili
imovinu vrijednu milione: Jedna stvar
ostala je kamen spoticanja

STRAVIČAN ZLOČIN 10 H 45 MIN

Opasni Elvis, koji je brata ubio iz
automatske puške, imao pomagača

SKANDALOZNE IZJAVE 2 H 56 MIN

Dodik o Komšićevom prijedlogu o
jedinstvu probosanskih stranaka: "Onda
ja predlažem da se prosrpske ujedine,
BiH je promašena zemlja"

POSJETILA GA NAKON NESREĆE 10 H 45 MIN

Muškarac incijala H. K. (1993.) uhapšen je u petak, 18. septembra
2026., zbog sumnje da je bio pomagač, a vezano za ubistvo koje se
dogodilo 2. maja 2026. godine u Miladijama, u Tuzli, kada je ubijen
Eldin Selimović (1986.), kojem je presudio brat Elvis (1982.) koji je i
ranije bio poznat policiji.

S mjesta zločina. Avaz

Prema saznanjima „Dnevnog avaza“ iz izvora bliskih istrazi, policija će
lice H. K. predati u nadležnost Kantonalnog tužilaštva Tuzlanskog
kantona. Nezvanično, za ovog pomagača bit će predložen pritvor.
Također, nezvanično saznajemo da će biti podignuta optužnica protiv
Elvisa Selimovića.

Pronađeni predmeti

Kako je u petak potvrđeno iz Ministarstva unutrašnjih poslova
Tuzlanskog kantona, istražitelji Sektora kriminalističke policije Uprave
policije MUP TK-a, Odsjek za opći kriminalitet, postupajući u predmetu
istrage ubistva, u vezi s događajem od 2. maja 2026. godine, kada je
E. S. (1982) iz Tuzle usmrtio svog brata E. S. (1986) iz Tuzle, a nakon
prikupljenih dokaza koji su ukazivali da je počinilac ovog krivičnog
djela nakon počinjenja imao pomagača, pod nadzorom postupajućeg
tužioca Kantonalnog tužilaštva Tuzlanskog kantona i po naredbi
Općinskog suda u Tuzli, izvršili su pretresanje porodične kuće,
poslovnih prostora, vozila i drugih objekata korisnika H. K. (1993) iz
Tuzle.

Iz policije navode da su tokom pretresa pronađeni predmeti koji su
traženi naredbom, kao i drugi predmeti koji se dovode u vezu s
počinjenjem krivičnih djela.

Selimović: Presudio bratu. Screenshot

Prostrijelne rane

Muškarac H. K. je po nalogu postupajućeg tužioca Kantonalnog
tužilaštva Tuzlanskog kantona uhapšen zbog postojanja osnova
sumnje da je 2./3. maja 2026. godine u Tuzli počinio krivično djelo iz
člana 346. Krivičnog zakona Federacije Bosne i Hercegovine – pomoć
učinitelju poslije učinjenja krivičnog djela.

Podsjećanja radi, Elvis Selimović je u ulici Rade Uhlika, u tuzlanskom
naselju Miladije, usmrtio svog brata Eldina Selimovića, nakon čega je
pobjegao s mjesta događaja.

Ipak, pripadnici Specijalne jedinice MUP-a Tuzlanskog kantona brzo
su reagovali, locirali ga i uhapsili u ranim jutarnjim satima, dan kasnije,
nakon čega je Selimović priveden u službene prostorije Uprave policije
MUP-a TK, gdje je nad njim izvršena kriminalistička obrada. Nakon
toga predat je Tužilaštvu TK.

Elvis se sumnjiči da je u porodičnoj kući, u kasnim večernjim satima iz
automatske puške ispalio najmanje sedam hitaca u brata Eldina.
Nesretnom muškarcu je nanio više prostrijelnih povreda u predjelu
grudnog koša, stomaka, ruku i nogu i usmrtio ga. Prema ranijim
informacijama, ovom stravičnom događaju prethodio je verbalni
sukob koji su braća, navodno, imali tokom dana na drugoj lokaciji u
Tuzli. Uprkos brzoj intervenciji ekipe Hitne pomoći, ljekari su mogli
samo konstatovati smrt muškarca.

Klanjana dženaza

Dženaza Eldinu Selimoviću, nadimka Flaki, klanjana je 6. maja 2026.
godine ispred Islamskog centra Tušanj, nakon čega je obavljen ukop
na mezarju Tušanj. Iza ubijenog Eldina ostali su majka, amidže, tetke
te brojna rodbina, prijatelji i komšije.

